
【大公報訊】汕頭大學昨日舉行畢業
禮。身兼汕頭大學校董會名譽主席的長和
主席李嘉誠在典禮上致辭表示，愚人總是
渴望 「贏在起跑線上」，例如希望有個 「
富爸」作父蔭，這種心態反而讓他們 「輸
在起跑線上」。他勸勉畢業生要成為智者
，把 「to do」（為）變做 「to be」（成
為）。

李嘉誠在致辭時表示，在高增長機遇
巨浪中， 「愚人見石，智者見泉。」愚人
常常抱怨被迫墨守成規、被制度營役、被
繁文縟節捆綁、被不可承受的期望壓到透
不過氣；他們渴望 「贏在起跑線上」，希
望有個富爸加上天賦的優越組合，認為改
變塵世複雜和無可奈何的扭曲太負重， 「

道能弘人」肯定更舒服。
他希望畢業同學不要成為愚人，只知

道 「to do」，相反要成為智者，把 「to
do」變做 「to be」。

李嘉誠亦指出， 「自律是鐵杵成針的
意志功夫」，指每個希望成為大舞蹈家的
人，每天面鏡並非顧影自憐，而是不怕疲
憊和痛苦，不斷修正追求舉重若輕的完美
，技巧內化自我之中，走到台前， 「身與
物化，意到圖成。」

李嘉誠亦勉勵畢業生在面對全球人工
智能的新時代中，要做未來的駕浪者，時
時刻刻要靈敏、快知快明，要有獨立思考
悟力、能運用想像，把現實、數據、資訊
，合組成新。

徵稅調查 七成受訪者贊成劫富濟貧

英基港島中學擬借沙田兩空置校上課

A11 港聞 責任編輯：謝文軒 美術編輯：李錦霞 2017年6月28日 星期三

【大公報訊】記者張月琪報道：英基
學校協會轄下的港島中學因校舍老化，教
育局把兩所位於沙田區的空置校舍，暫借
予作臨時校舍，料2018年起可於該校舍上
課。據沙田區議會文件顯示，因應該區有
其他學校，英基會禁止教職員及學生乘坐
私家車或的士到校，改由校巴取代，有違
者會被發警告信，甚至禁止有關學生參加
課外活動。

教育局把沙田新翠邨前沙田崇真中學
及博康邨前港九潮州公會馬松深中學空置

校舍，暫借予港島中學作臨時校舍。如獲
區議會同意，英基計劃於今年七月起為兩
所空置校舍進行翻新工程，料明年一月起
可於臨時校舍上課。而現有校舍倘於明年
第一季獲立法會財委會通過，則最快可在
2021第三至第四季完工，於2021/22學年遷
回波老道新校舍上學。

禁私家車返校減阻塞
該區有多間學校，如沙田小學及啟新

書院等，為緩解該區交通措施，英基會實

行禁止教職員及學生乘坐私家車或的士返
校舍的政策，校方亦已向家長及學生講解
政策。有違者，校方會發出警告信；嚴重
者，校方會禁止有關學生參與課外活動。

校方預計，現時1128名學生中，有700
名學生需乘校巴，估計上課時間分別需要
10輛及11輛接載學生前往崇真校舍及馬松
深校舍；而放學時間則需要七輛及10輛校
車接載。校車亦會分批到達校舍，每批最
多三輛。英基亦表示，樂意開放臨時校舍
的設施供社區人士使用，以助社區融合等。

特首梁振英（CY）與學生Selfie（
自拍）見得多，大家又有無見過CY同
自 己 班 子 一 齊 Selfie 呢 ？ CY 前 日 喺
facebook罕有上載一張Selfie，當中包括
財政司司長陳茂波、食衛局局長高永文
、發展局局長馬紹祥、政制及內地事務
局局長譚志源、環境局局長黃錦星同埋
創科局局長楊偉雄。大家都笑得好燦爛
，張相仲影得幾好添，睇嚟CY平日都
應該訓練有數。呢張相就係喺國家博物
館展出嘅 「香港回歸祖國20周年成就展
」綵排後留念嘅。

講起國家博物館嘅香港回歸成就展
，去過嘅政界人士都讚不絕口。行政會
議成員、經民聯副主席林健鋒（Jeffrey
）尋日就喺Facebook發帖，話今次展覽
入面有好多極具意義嘅展品，例如當年

回歸升起嘅
國旗同區旗
原裝正品，
意義非凡添
，仲呼籲喺
北京嘅朋友
記得去睇下
呢 ！ Jeffrey
又話，睇住
啲咁有意義
嘅展品，真
係光陰似箭
。祖國發展
日新月異，
加上中央政
府支持之下，香港先至有顯著成就，渡
過一個個難關。Jeffrey又期望新一屆特

區政府同社會各界同心創前路，掌握新
機遇，令香港再綻光芒。

回歸有禮!
民記促成九巴小巴轉乘優惠

港 東 港 西

睇完回歸成就展 CY司局長齊Selfie

李嘉誠勉汕大畢業生
盼父蔭等同輸在起跑線

唔少大頭蝦人士成日唔記得增值八達
通，搞到張卡 「嘟」兩 「嘟」就負錢，揦
手唔成勢！不過可以放心喇，皆因八達通
卡有限公司宣布，今年10月1日起發行嘅新
卡，一次備用餘額將由現時35元上調至50

元，用落實更加方便。
注意喇，目前嘅租用

版八達通用唔到新安排，
想用嘅話就一定要10月時
去換新卡。另外，八達通
又推出 「不常用八達通行
政費」，張卡如果三年內
無增值或作支付用途，將

會每年被扣除15元。唔
想蝕錢嘅，記得將唔用
嘅退還，拎番啲按金好
過。

三年唔用八達通要三年唔用八達通要罰錢罰錢

新華社新華社神曲神曲
粵語粵語RapRap出出一國兩制一國兩制內涵內涵

▶鄭晴聽完首歌就
好鍾意，大家都上
網去聽下啦

網上圖片

▲新華社推出咗粵語 「神曲」 ，
用Rap方式同市民介紹 「一國兩
制」 嘅種種內涵 網上圖片

更多內容歡
迎掃描二維
碼，瀏覽大
公網 「港東
港西」 專題

4A、4B、4C、4M、4S、5、5M、8、8X、10、
10P、31、31X、35M、39C、39S、39M、40、
40X、45A、45S、51、51A、51S、52、54、54M
、 54S、 55、 56、 56A、 58、 58A、 58M、 59、
59A、59B、63、63A、66、66A、68、69、69A、
69X
詳情可參考九巴網站：http://www.kmb.hk/tc/news/
press/archives/news201706262533.html

45條進智公交小巴線
可享轉乘九巴優惠

回歸二十周年大好日子，九巴同小
巴都破天荒跨區益下乘客。九巴同港島
區小巴公司進智公交合作，推出轉乘優
惠，乘搭24條九巴獨營過海線，轉搭45
條進智公交小巴線，第二程可以平一蚊
，優惠期由七一起，直到今年大除夕。

玉成呢件好事嘅，係民建聯議員劉
國勳，佢話今年五月開始接觸兩間公司
，估唔到一拍即合，仲得到運輸署 「極
速批核」同八達通公司嘅配合。劉國勳
又話，港鐵咁大間公司都係得三毫子優
惠，反而巴士同小巴出手就慳一蚊，證
明有心無難事，又反映競爭者亦能夠成
為合作人，巴士接駁小巴仲可以實現更
好協調和分工。

冀再推優惠益大眾
劉國勳黨友、另一議員張國鈞就話

，慶回歸唔係淨係得文藝活動，搭車優
惠算係新意思，希望今次只係開始，將
來多合作提供更多優惠，益到更
多基層大眾。

進智公交行政總裁陳文俊話
，每日約有400人次由港島小巴轉
搭九巴，優惠對佢哋財政影響不
大，暫難估計有幾多人受惠，半
年後再作檢討。九巴商務總監唐
東明就話，方便到更多市民係值
得嘅。

提提大家，優惠僅限成人及
學生八達通，不包括小童以及兩
蚊搭車嘅長者，轉乘要喺180分鐘
內進行，兩程之間唔
可以搭其他交通工具
，亦唔可以同其他轉
乘優惠共用。

▲劉國勳（左四）話能夠推
出優惠，證明有心無難事

大公報記者陳卓康攝

【大公報訊】記者唐曉明報道：香港
教育大學最新調查顯示，近九成受訪者認
為大企業能支配香港經濟，約七成受訪者
認為需向富人徵收更高的稅。教大亞洲及
政策研究學系助理教授吳木鑾表示，本港
大企業壟斷問題嚴重，建議政府檢討稅制
，讓富有一群進一步回饋社會。

近年不時聽聞小店結業，香港連鎖店
舖林立亦深入民心。教大今年二月以電話
隨機抽樣訪問1002名18歲以上的香港居民
，了解他們對社會收入再分配的意見，發
現只有51.5%受訪者認為香港是一個公平公

正的社會，比十年前同類訪問下降11.4%。
愈來愈多市民希望政府透過向富裕人士增
加徵稅進行財富再分配，有70%受訪者表
示為減少收入不平等，應該對富人徵收更
高的稅，比十年前上升10.8%，80.7%受訪
青年贊成向富人徵稅。69.4%認為政府能透
過增加稅收及社會支出來減少貧富懸殊，
比十年前增2.5%。

87.5%受訪市民認為，大企業能支配香
港經濟，比十年前大增13.2%，有69.5%受
訪者認為，社會不平等主要是因一小撮掌
權者的控制、操控所造成，比十年前激增

16.9%。另外，79.8%受訪者直言，有錢人
家孩子更易獲得成功。只有57.2%受訪青年
認為，香港政府已經十分照顧貧困人士。

吳木鑾認為，可能由於青年較難受惠
社會福利，所以對政府照顧貧困人士認同
偏低。他說，本港產業過度集中在金融服
務等行業，大企業壟斷問題嚴重，加上市
場工種零散化、短期化和合約化，勞工階
層難以透過累積工作經驗增加收入，令貧
富懸殊惡化。他建議政府檢討稅制，包括
提升企業利得稅、恢復遺產稅及引入資產
增值稅等，讓富有一群進一步回饋社會。

仲有三日就係香港回歸祖國20周
年紀念日。鄭晴發現，新華社推出咗
一首粵語 「神曲」，首次透過廣東話
Rap（說唱）嘅形式，同市民介紹 「
一國兩制」嘅種種內涵。當中提到，
國旗同區旗喺1997年7月1日嘅香港回
歸大典上升起，形容係 「降落咗屈辱
，升起咗主權」。

短片一開始，一位女教師就同佢
嘅學生講，話要迎接一個 「好大好大
嘅考試」，係關於香港同 「一國兩制
」，學生就口窒窒咁話 「觸碰到我知
識嘅盲區」。之後，老師就Rap住向
同學介紹香港，例如即使香港經歷過
金融危機，但依然表現良好；又落實
咗深港通同滬港通等。老師亦有介紹
香港嘅美食，例如有 「香到爆」嘅雞
蛋仔。

片中亦出現一位男聲，介紹由國
家授權畀香港嘅 「大禮包」，包括行
政管理權、立法權，以及獨立嘅司法
同終審權，但係外交同軍事方面就無
「管理員權限」， 「有事請呼叫中央

政府啦」。
大家如果想聽聽呢首神曲，就請

click入去下邊呢條link睇下啦：http:
//news.xhby.net/system/2017/06/27/
030701388.shtml

